
OʻZBEKISTONDA CHEGARALARARO TURIZMNI 
RIVOJLANTIRISHDA BOJXONA XIZMATLARINI 
TAKOMILLASHTIRISH ISTIQBOLLARI

Ergashev Qobiljon Ernazarovich
Iqtisodiyot fanlari boʻyicha falsafa doktori (PhD) 

Bojxona instituti “Bojxona nazorati” kafedrasi dotsenti 
ORCID: 0009-0005-9940-7939

Annotatsiya. Oʻzbekistonda chegaralararo turizmning rivojlanishi hamda bojxona xizmatlari sifati oʻrtasidagi sabab-oqi-
bat bogʻliqligi tizimli tahlil qilingan. Tadqiqotda 2017–2025-yillardagi turistik oqim dinamikasi, bojxona maʼmuriyatchiligini 
takomillashtirish yoʻnalishlari, Jahon savdo tashkilotining Savdoni soddalashtirish toʻgʻrisidagi bitimi (TFA) talablari hamda 
Markaziy Osiyo chegara hududlarining empirik tajribasi kompleks ravishda oʻrganilgan.

Kalit soʻzlar: chegaralararo turizm, bojxona xizmatlari, savdoni soddalashtirish, «yashil yoʻlak», xavfni boshqarish, cheg-
ara ishqalanishi, turistik oqim elastikligi, Tax Free, Oʻzbekiston, Markaziy Osiyo.

Аннотация. Проведён системный анализ причинно-следственной связи между развитием трансграничного 
туризма в Узбекистане и качеством таможенных услуг. Исследование охватывает динамику туристического 
потока за 2017–2025 годы, направления совершенствования таможенного администрирования, требования 
Соглашения Всемирной торговой организации об упрощении процедур торговли (TFA), а также эмпирический 
опыт приграничных территорий Центральной Азии.

Ключевые слова: трансграничный туризм, таможенные услуги, упрощение процедур торговли, «зелёный 
коридор», управление рисками, пограничное трение, эластичность туристического потока, Tax Free, Узбекистан, 
Центральная Азия.

Abstract. A systemic analysis is presented of the causal relationship between the development of cross-border tourism 
in Uzbekistan and the quality of customs services. The study integrates tourist flow dynamics for 2017–2025, customs 
administration improvement approaches, the requirements of the WTO Trade Facilitation Agreement (TFA), and empirical 
evidence from the border regions of Central Asia.

Keywords: cross-border tourism, customs services, trade facilitation, green corridor, risk management, border friction, 
tourist flow elasticity, Tax Free, Uzbekistan, Central Asia.

K I R I S H
Zamonaviy turizm geografiyasida davlat chegarasi bir vaqtning o‘zida ikki xil vazifani bajaradi: u ham 

«toʻsiq» (barrier), ham «resurs» (attraction) sifatida namoyon bo‘ladi [1]. D. Timoti tomonidan asoslangan 
ushbu dualizm chegara hududlari turizmining markaziy nazariy muammolaridan birini tashkil etadi. Unga 
ko‘ra, chegaraning «oʻtkazuvchanlik darajasi» (permeability) qanchalik yuqori bo‘lsa, turistik oqim shunchalik 
erkin harakatlanadi. Biroq, chegaraning o‘zi turistik diqqatga sazovor obyekt sifatidagi jozibadorligini qisman 
yo‘qotishi mumkin [1; 2]. Amaliyotda esa ko‘plab rivojlanayotgan mamlakatlarda chegara, avvalo, «toʻsiq» 
vazifasini bajarib kelmoqda. Mazkur jarayonni texnik va tashkiliy jihatdan boshqaruvchi asosiy institut sifatida 
bojxona organlari muhim o‘rin egallaydi.

M A V Z U G A  O I D  A D A B I Y O T L A R  S H A R H I
J. Park, S. Tse, S. Mi va X. Song Guandun–Gonkong–Makao «Katta ko‘rfaz hududi» (GBA) misolida 

chegaralararo turizmni boshqarishning institutsional modelini ishlab chiqqanlar [5]. Mualliflar E. Ostromning 
«Institutsional tahlil va rivojlanish» (IAD) doirasini hamda «umumiy foydalanishdagi resurslar» (CPR) dizayn 
tamoyillarini uyg‘unlashtirgan holda, chegara turizmini boshqarishning asosiy omili sifatida jarayonlarning 
o‘zaro muvofiqligini asoslab berganlar. Ularning taʼkidlashicha, GBA doirasida yo‘lovchilarni rasmiylashtirish 

Gonkong–Chjuxay–Makao ko‘prigi terminali, yagona immigratsiya va bojxona majmuasi hamda «e-channel» 
xizmatlari orqali soddalashtirilgan. Shu bilan birga, faqat fizik integratsiyaning o‘zi yetarli emasligi, uni samarali 
boshqaruv integratsiyasi bilan uyg‘unlashtirish zarurligi qayd etilgan [5].

T A D Q I Q O T  M E T O D O L O G I YA S I
Tadqiqot aralash metodlar (mixed methods) dizayni, aniqrog‘i, ketma-ket tushuntiruvchi (sequential 

explanatory) strategiya asosida amalga oshirilgan bo‘lib, to‘rt bosqichni o‘z ichiga oladi. 1-bosqich — nazariy-
konseptual tahlil: chegara turizmi va bojxona fasilitatsiyasiga oid ilmiy adabiyotlarni tizimli tahlil qilish hamda 
«turistik bojxona xizmati» tushunchasini operatsionallashtirish. 2-bosqich — institutsional-huquqiy tahlil: 
Oʻzbekiston Respublikasining bojxona sohasiga oid meʼyoriy-huquqiy hujjatlarini (Bojxona kodeksi, PQ–122, 
PQ–78) Jahon savdo tashkilotining Savdoni soddalashtirish toʻgʻrisidagi bitimi (TFA) talablari bilan qiyosiy tahlil 
qilish. 3-bosqich — miqdoriy baholash: ChBXI kompozit indeksini hisoblash va chegara orqali o‘tish jarayonini 
vaqt omili bo‘yicha dekompozitsiya qilish. 4-bosqich — modellashtirish va prognozlash: BTXI modelini ishlab 
chiqish hamda 2030-yil uchun uch ssenariy asosida prognozlarni shakllantirish.

T A H L I L  V A  N A T I J A L A R
1-rasmda 2017–2025-yillar davomida Oʻzbekistonga tashrif buyurgan xorijiy turistlar oqimi hamda turistik 

xizmatlar eksportining dinamikasi keltirilgan.
Tahlil natijalari uchta aniq davrni ajratish imkonini beradi. 2017–2019-yillar — «liberallashtirish effekti». 

Viza rejimining soddalashtirilishi va elektron vizaning joriy etilishi natijasida turistlar oqimi 2,69 mln kishidan 6,75 
mln kishiga, yaʼni 2,5 baravarga oshgan [6]. Mazkur davr institutsional islohotlarning samarali taʼsirini yaqqol 
namoyon etadi: infratuzilma deyarli oʻzgarmagan bo‘lsa-da, maʼmuriy tartib-taomillarning takomillashtirilishi 
natijasida turistlar oqimi sezilarli darajada oshgan.

2020–2021-yillar — pandemiya sharoiti va chegaralardagi cheklovlar davri. Ushbu davrda turistlar oqimi 
1,5 mln kishigacha kamaygan. Mazkur holat chegara oʻtkazuvchanligining turizm rivojlanishidagi muhim 
omillardan biri ekanligini yaqqol namoyon etdi.

2022–2025-yillar — «qayta tiklanish va rekord natijalar» davri. 2025-yilda 11,7 mln nafar turist hamda 3,6 
mlrd AQSH dollari miqdoridagi turistik xizmatlar eksporti qayd etilgan [4]. 2025-yilning aprel oyidan boshlab 
mamlakat har oyda 1 mln nafardan ortiq turistni qabul qila boshlagan [3].

1-rasm. Oʻzbekistonga xorijiy turistlar oqimi va turistik xizmatlar eksportining dinamikasi1

Oʻzbekiston 2025–2026-yillarda bojxona maʼmuriyatchiligini takomillashtirishda sifat jihatidan yangi 
bosqichga oʻtdi. Quyidagi jadvalda amalga oshirilayotgan islohotlar Jahon savdo tashkilotining Savdoni 
soddalashtirish toʻgʻrisidagi bitimi (TFA) talablari bilan qiyosiy tahlil qilingan (1-jadval).

1	  Muallif ishlanmasi

1-jadval
Oʻzbekistonning amaldagi islohotlar va TFA talablari qiyosiy tahlili2

TFA talabi (modda) Oʻzbekistondagi holat Turizmga taʼsiri

7.4-modda. Xavfni boshqarish
PQ–1223 bilan «yashil/sariq/qizil» yoʻlaklar tizimi joriy 

etildi; «yashil» yoʻlakka yoʻnaltirilgan tovarlar avtomatik 
tarzda rasmiylashtiriladi [15].

Yuqori — tanlanma 
nazorat tamoyili jismoniy 

shaxslarga ham 
kengaytirilishi mumkin.

7.1-modda. Oldindan axborot 
berish

Yuk tashish boʻyicha qisman joriy etilgan; turistlar uchun 
mexanizm mavjud emas.

Realizatsiya qilinmagan 
zaxira.

8-modda. Chegara idoralari 
hamkorligi

6 ta postda chegarachilar tomonidan bojxona 
funksiyalarini bajarish boʻyicha pilot loyiha amalga 

oshirilmoqda [17].

Oʻrta — «bir martalik 
toʻxtash» tizimini joriy 

etish imkonini yaratadi.

10.4-modda. «Yagona darcha» Tashqi savdo uchun ishlaydi; turistik xizmatlar bilan 
integratsiya qilinmagan. Past.

7.8-modda. Tezkor chiqarish «Avtomatlashtirilgan tarzda chiqarib yuborish» axborot 
tizimi joriy etilgan [18]. Oʻrta.

— (TFAdan tashqari) QQSni 
qaytarish

PQ–784: 2026-yil 1-apreldan barcha xalqaro 
aeroportlarda Tax Free tizimi joriy etildi; minimal summa 
1 mln soʻmdan 300 ming soʻmga tushirildi; naqdda 85 %, 

kartaga 90 % qaytariladi [16; 19].

Yuqori.

Tahlil natijalari bojxona fasilitatsiyasi tizimini yanada takomillashtirish imkoniyatlari mavjudligini ko‘rsatadi. 
Xususan, Oʻzbekistonda bojxona fasilitatsiyasi yuk oqimiga nisbatan izchil joriy etilgan bo‘lsa, yoʻlovchi va 
turistlar oqimiga nisbatan ushbu mexanizmlarni yanada rivojlantirish imkoniyati mavjud. PQ–122da nazarda 
tutilgan xavf yoʻlaklari mexanizmi tovarlar, transport vositalari va jismoniy shaxslarga nisbatan qoʻllanilishi 
belgilangan [8], biroq turistlar segmenti uchun alohida xavf profillarini ishlab chiqish istiqbolli yoʻnalishlardan 
biri hisoblanadi.

Yuqoridagi tahlil natijalari amaldagi huquqiy va ilmiy apparatda bojxona organlarining turistlarga nisbatan 
faoliyati asosan «nazorat» tushunchasi orqali tavsiflanishini, «xizmat» tushunchasining esa nisbatan kam 
qoʻllanilishini koʻrsatadi. Mazkur yondashuvni yanada takomillashtirish maqsadida quyidagi taʼrif taklif etiladi.

«Turistik bojxona xizmati» — bu bojxona organlarining chegara oʻtish punktlarida xorijiy va mahalliy 
turistlarga nisbatan amalga oshiriladigan, iqtisodiy xavfsizlik funksiyasini saqlagan holda, turistik tajribaning 
uzluksizligini taʼminlashga, vaqt va kognitiv xarajatlarni minimallashtirishga hamda safar qiymatini oshiruvchi 
qoʻshimcha servislar (QQSni qaytarish, axborot-navigatsiya va madaniy boshlangʻich tajriba)ni yaratishga 
yoʻnaltirilgan institutsional faoliyat turidir.

Xizmatlarni takomillashtirishning ustuvor yoʻnalishlarini aniqlash maqsadida chegara orqali oʻtish jarayoni 
olti bosqichga ajratilib, ularning har biri boʻyicha vaqt ulushi baholandi (2-rasm).

2	  Muallif ishlanmasi
3	  Oʻzbekiston Respublikasi Prezidentining 2025-yil 25-martdagi “Davlat bojxona xizmati organlarining faoliyatini tashkil etish va bojxona 

maʼmuriyatchiligini yanada takomillashtirishning qoʻshimcha chora-tadbirlari toʻgʻrisida”gi PQ-122-son qarori: https://lex.uz/uz/docs/-7452043 
4	  Oʻzbekiston Respublikasi Prezidentining 2025-yil 27-fevraldagi “ Xizmatlar sohasi barqaror rivojlanishi uchun qulay shart-sharoitlar yaratishga 

oid qoʻshimcha chora-tadbirlar toʻgʻrisida”gi PQ-78-son qarori: https://lex.uz/docs/-7408455 

2-rasm. Chegara oʻtish nuqtasida turist sarflaydigan vaqtning tarkibiy dekompazitsiyasi: mavjud holat va taklif 
etilayotgan model5

Dekompozitsiya natijalari shuni koʻrsatadiki, mavjud holatda umumiy vaqtning 37 foizi (95 daqiqaning 
34 daqiqasi) navbat kutishga toʻgʻri keladi. Bu esa qoʻshimcha qiymat yaratmaydigan (non-value-adding) 
operatsiya hisoblanadi. «Koʻrik va skanerlash» jarayoni ikkinchi oʻrinni egallab, 19 daqiqa yoki umumiy vaqtning 
20 foizini tashkil etadi. Ayni vaqtda bojxona deklaratsiyasini rasmiylashtirish bilan bevosita bogʻliq boʻlgan vaqt 
14 daqiqani yoki umumiy vaqtning 15 foizini tashkil etadi.

Taklif etilayotgan modelda umumiy vaqt 95 daqiqadan 33 daqiqagacha, yaʼni 65,3 foizga qisqaradi. 
Jumladan, navbat kutish vaqti 67,6 foizga (34 daqiqadan 11 daqiqagacha) kamayadi. Mazkur natijaga quyidagi 
uchta yechimni joriy etish orqali erishiladi: (i) oldindan elektron deklaratsiya va vaqt sloti tizimini qoʻllash; (ii) 
turistlar segmenti uchun alohida ajratilgan yoʻlakni tashkil etish; (iii) qoʻshni davlat bilan hamkorlikdagi (joint) 
nazorat mexanizmini joriy etish.

«Bojxona–turizm xizmatlari integratsiyasi» (BTXI) mualliflik modeli
Tadqiqotning markaziy ilmiy natijasi 3-rasmda keltirilgan uch boʻgʻinli model hisoblanadi.

3-rasm. “Bojxona-turizm xizmatlari integratsiyasi” modeli6

5	  Muallif ishlanmasi
6	  Muallif ishlanmasi

Model E. Ostromning IAD doirasi [5] va JBTning SAFE standartlari [7] asosida adaptatsiya qilingan boʻlib, 
«kiritma → jarayon → natija» mantiqi asosida qurilgan.

I boʻgʻin — institutsional va resurs kiritmalari. U beshta blokdan iborat: huquqiy baza (Bojxona kodeksi, 
PQ–122, TFA), raqamli infratuzilma («Xavflarni boshqarish», «Yagona darcha», soliq tizimlari), fizik sigʻim 
(post, skaner, yoʻlak, terminal), inson kapitali (inspektor malakasi, til bilimi va servis koʻnikmalari), shuningdek, 
qoʻshni davlatlar bilan shartnomaviy-huquqiy baza (maʼlumot almashinuvi va hamkorlikdagi nazorat).

II boʻgʻin — «Turistik yashil yoʻlak» jarayon yadrosi. Mazkur boʻgʻin modelning oʻzagi va asosiy ilmiy 
yangiligini tashkil etadi.

III boʻgʻin — natijalar va samaradorlik. U beshta asosiy koʻrsatkichni oʻz ichiga oladi: oʻtkazish vaqtining 
qisqarishi (ΔT↓), xizmatdan qoniqish darajasining oshishi (CSAT↑), takroriy va tranzit tashriflarning koʻpayishi 
(RV↑), turistik xarajatlar va eksport hajmining oshishi (E↑), norasmiy toʻlovlar hamda korrupsiya xavfining 
kamayishi (C↓).

Model samaradorligini miqdoriy baholash maqsadida 3.4-bandda keltirilgan izoelastik spetsifikatsiya 
asosida uchta ssenariy hisoblab chiqildi (4-rasm).

4-rasm. Chegar “ishqalanishi” elastiklagi va ssenariy modellashtirsh natijalari7

A) Inersion stsenariy (status quo). Chegaradagi oʻrtacha vaqt 95 daqiqa darajasida saqlanadi, oʻsish 
esa faqat umumiy turistik talab hisobiga taʼminlanadi. 2030-yil uchun prognozga koʻra, turistlar soni 15,6 mln 
kishini, turistik xizmatlar eksporti esa 5,1 mlrd AQSH dollarini tashkil etadi. Ushbu stsenariyda 20 mln nafar 
turist ko‘rsatkichiga yaqinlashish uchun qoʻshimcha imkoniyatlar mavjud.

B) Bosqichli raqamlashtirish stsenariysi. Elektron navbat va oldindan deklaratsiya tizimlari joriy etiladi, 
biroq hamkorlikdagi nazorat hamda turistlar skoringi mexanizmi hali qoʻllanilmaydi. Natijada oʻtish vaqti 55 
daqiqagacha qisqaradi. Prognozga koʻra, turistlar soni 18,4 mln kishiga, turistik xizmatlar eksporti esa 6,6 mlrd 
AQSH dollariga yetadi. Bu natijalar belgilangan maqsadlarga sezilarli darajada yaqinlashishni taʼminlaydi.

V) BTXI modelini toʻliq joriy etish stsenariysi. Oʻtish vaqti 33 daqiqagacha qisqaradi, ChBXI indeksi 
0,80 darajasiga yetadi. Prognoz natijalariga koʻra, turistlar soni 21,9 mln kishini, turistik xizmatlar eksporti esa 
8,7 mlrd AQSH dollarini tashkil etadi. Natijada belgilangan davlat maqsadiga 9,5 foizlik zaxira bilan erishiladi.

X U L O S A  V A  T A K L I F L A R
Tadqiqot chegaralararo turizm va bojxona fasilitatsiyasi boʻyicha ilmiy adabiyotlar oʻrtasidagi konseptual 

bogʻliqlikni rivojlantiruvchi uchta asosiy ilmiy natijani taqdim etdi.
Birinchidan, «turistik bojxona xizmati» tushunchasining mualliflik taʼrifi ishlab chiqildi. Mazkur taʼrif 

bojxona organlarining turistlarga nisbatan faoliyatini «nazorat» va «xizmat» yondashuvlari uygʻunligida 
konseptuallashtiradi hamda sohaga servis menejmenti vositalarini (KPI, CSAT, qiymat zanjiri) tatbiq etish 
imkonini yaratadi.

Ikkinchidan, olti oʻlchovli ChBXI indeksini hisoblash metodikasi taklif etildi. Ushbu metodika xalqaro 
indekslardan (LPI, Trading across Borders) tubdan farq qiladi. Mazkur indekslar asosan yuk tashish jarayonlarini 

7	  Muallif ishlanmasi

baholasa, ChBXI jismoniy shaxs — turistning chegara orqali oʻtish tajribasini baholashga qaratilgan.
Uchinchidan, BTXIning uch boʻgʻinli modeli ilmiy jihatdan asoslandi. Model IAD doirasi hamda SAFE 

standartlarini uygʻunlashtiradi va amaldagi boshqaruv modellaridan farqli ravishda operatsion darajani hamda 
oʻlchanadigan koʻrsatkichlarni qamrab oladi.

Tahlil natijalari asosida quyidagi choralar taklif etiladi.
A. Huquqiy-meʼyoriy daraja
Oʻzbekiston Respublikasi Prezidentining 2025-yil 25-martdagi “Davlat bojxona xizmati organlarining 

faoliyatini tashkil etish va bojxona maʼmuriyatchiligini yanada takomillashtirishning qoʻshimcha chora-tadbirlari 
toʻgʻrisida”gi PQ-122-son8 qarorida nazarda tutilgan xavf yoʻlaklari mexanizmini jismoniy shaxs — turistlarga 
nisbatan qoʻllashni tartibga soluvchi qoʻshimcha meʼyoriy-huquqiy hujjatni qabul qilish hamda «Turistning xavf 
profili» metodikasini tasdiqlash. 

Bojxona toʻgʻrisidagi qonunchilikka «turistik bojxona xizmati» tushunchasi va uning sifat standartlarini 
kiritish. 

Chegara postlarida koʻrsatiladigan xizmatlar boʻyicha xizmat reglamentini (Service Level Agreement) joriy 
etish, jumladan, maksimal kutish vaqti, til xizmati hamda murojaatlarni koʻrib chiqish muddatlarini belgilash. 

B. Texnologik daraja
Turistlar uchun «Oldindan deklaratsiya» mobil xizmatini e-Viza va soliq tizimlari bilan integratsiyalashgan 

holda ishga tushirish hamda QR-kod orqali «yashil yoʻlak»ka avtomatik yoʻnaltirish mexanizmini joriy etish. 
«Elektron navbat» tizimini «Navoiy» postidagi pilot loyiha natijalari asosida barcha yirik avtomobil chegara 

postlariga (Gʻishtkoʻprik, Yallama, Dovudota, Sirdaryo) bosqichma-bosqich kengaytirish hamda vaqt slotini 
band qilish tizimini joriy etish. 

Qoʻshni davlatlarning bojxona organlari bilan skaner tasvirlari va yoʻlovchilar haqidagi maʼlumotlar 
almashinuvini avtomatlashtirish [9]. Bu takroriy koʻriklarni qisqartirish va chegara orqali oʻtish jarayonining 
samaradorligini oshirishga xizmat qiladi. 

